
GOUVÈNÈ CUOMO PWOKLAME SEMÈN PREPARASYON POU SIKLÒN NAN ETA 

NEW YORK 
 

Kanpay anyèl ap fè Nouyòkè yo sonje sou enpòtans pou prepare fanmi, kay ak 
biznis yo pou sezon siklòn nan 

 
Klike la pou wè Pwoklamasyon Gouvènè Cuomo a  

 
 
Gouvènè Andrew M. Cuomo jodia te pwoklame semèn 15-21 Me kòm semèn 
Preparasyon Siklònn nan Eta New York. Kanpay anyèl la pote ansanm resous ajans 
Eta New York yo ak Sèvis Nasyonal Meteyoloji, ansanm avèk ajans gouvènman lokal 
yo, ansanm avèk volontarya òganizasyon sektè prive yo pou anseye rezidan yo kijan 
pou pwoteje tèt yo ansanm avèk fanmi yo nan tanpèt kotyè ak siklònn. 
 
“Chanjman klima te fè move tan vini nouvo reyalite e li esansyèl pou Nouyòkè yo 
konprann danje yo ak kijan pou prepare komsadwa pou sa lanati ap voye sou nou,” 
Gouvènè Cuomo te deklare. “Eta New York non sèlman angaje pou prepare pou 
sitwayen nou yo pou pwochen gwo tanpèt la, men nou kontinye ap amelyore meteyoloji 
ak kowòdinasyon repons nou yo pou nou prepare otan ke posib lè pwochen tanpèt la 
frape.” 
 
Preparasyon pou nenpòt ki kalite tanperati kòmanse nan kay, e Eta New York kontinye 
ofri sesyon fòmasyon preparasyon pou Sitwayen yo gen zouti ak resous pou prepare 
pou nenpòt kalite katastwòf, reponn komsadwa epi rekipere osi rapidman ke posib a 
kondisyon anvan-katastwòf. Jiska dat, plis pase 100,000 Nouyòkè te konplete yon kou 
fòmasyon preparasyon. 
 
Se Gad Nasyonal New York ki pral fè seyans fòmasyon yo, nan tèt ansanm ak 
espesyalis ki soti nan Biwo Prevansyon ak Kontwòl Dife ki nan Divizyon Sekirite 
Enteryè ak Sèvis Dijans Eta New York la. Yo enfòme patisipan yo sou fason pou yo 
byen prepare pou nenpòt katastwòf, tankou devlopman yon plan ijans familyal epi stokaj 
materyèl ijans. Pou jwenn plis enfòmasyon sou Kò Preaprasyon Sitwayen epi aprann 
kijan pou ensrki pou yon fòmasyon swa an pèson oswa sou entènèt, vizite 
prepare.ny.gov.  
 
Gen kat etap debaz pou preparasyon: 

1. Fè yon plan: Devlope yon plan pou oumenm ak fanmi w lakay, lekòl, travay ak deyò. 
Idantifye yon plas ki ansekirite pou pran abri ak konnen ki aksyon pou pran lè yo bay 
yon avètisman.  
 
2. Prepare yon Twous: Atik ijans lan ta dwe dire 7-10 jou epi li ta dwe gen ladan flach, 
yon radyo meteyolojik, ak pil siplemantè. Yon radyo meteyolojik se pi bon fason pou 
okouran de move tan– li pral resevwa emisyon ki soti dirèkteman nan sèvis nasyonal 
meteyolojik. Asire ke w genyen yon twous pou lakay ou ak nan machin ou. Planifye pou 
nenpòt bezwen medikal (egzanp., medikaman) ke fanmi w kapab genyen, epi asire ke 
ou gade ak kenbe atik ijans yo pou nenpòt bèt kay fanmi an. 
 
3. Ou dwe enfòme: Rete branche sou estasyon radyo ak Televizyon ki bay mesaj 
sistèm alèt ijans (EAS), ak swiv lòd lokal ijans yo. Ou kapab resevwa egalman 
enfòmasyon atravè òdinatè oswa telefòn selilè nan enskri pou NY Alert nan 
www.nyalert.gov, yon sèvis gratis ki ba ou enfòmasyon enpòtan sou ijans lè ou bezwen 
l piplis. 
 
4. Patisipe: Konsidere yon vizit nan biwo lokal jesyon ijans pou aprann plis sou fason 
pou pwoteje w ak fanmi ou. Konsidere pou fè volontè avèk òganizasyon yo tankou 
American Red Cross, New York Cares, oswa Salvation Army. Pou aprann plis sou 
opòtinite preparasyon volontè, vizite sit entènèt Citizen Corps. 
 
 
Komisyonè Divizyon Sekirite Enteryè ak Sèvis Dijans Eta New York John P. 
Melville te deklare, “DHSES fyè pou l fè patrenarya avèk lòt ajans yo nan nivo lokal, 
Eta ak federal pou patisipe nan efò edikasyon enpòtan sa. Tanpèt kotyè ak siklònn te 
posibilite pou koze gwo inondasyon ak pann kouran, deranje plizyè milye vi epi koze 
domaj nan pwopriyete. Ou ka prepare kounye a pou sezon siklòn 2016 la nan revize 
plan dijans fanmi w epi tcheke sou atik ijans yo genyen nan kay la, nan machin ak nan 
travay.” 
 
Direktè Egzekitif Biwo Rekiperasyon Tanpèt Gouvènè a Lisa Bova-Hiatt te 
deklare, “Chak jou, grasa efò kolaborasyon anpil ajans nan nivo lokal, Eta ak federal 
nap travay pou fè New York vin pi fò ak pi rezistan pase anvan. Semèn Preparasyon 
Siklònn sèvi kòm yon rapèl enpòtan ke preparasyon kòmanse nan kay. Avèk Sandy, 
Irene ak Lee ki toujou fre nan memwa nou, nou pa ka mete anfaz ase sou enpòtans 
pwofon pou Nouyòkè yo prepare epi gen yon plan, si yon lòt tanpèt ta rive.” 
 
Adjidan Jeneral Majò Jeneral New York Anthony German te deklare, “Gason ak fi 
nan Gad Nasyonal New York fyè paske yo fè pati nan pwogram fòmasyon Kò 
Preparasyon Sitwayen Gouvènè Cuomo pou fòme Nouyòkè yo sou baz preparasyon 
pèsonèl ak familyal. Ede sitwayen nou yo prepare pou siklònn, lòt katastwòf ki gen rapò 
a vèk meteyo, oswa nenpòt lòt ijans se objektif pwogram Gouvènè a. Sitwayen sòlda ak 
avyatè nou yo konen enpòtans planifikasyon ak preparasyon pou fè ijans vini mwen 
menasan ak rekiperasyon pi rapid.” 

Apre tanpèt devastatè tankou Irene, Tanpèt tropikal Lee ak gwo tanpèt Sandy, Gouvènè 
Cuomo te lanse yon laj varyete efò nan etout eta pou ranfòse repons tanpèt ak efò 
soulajman. Grasa efò kowòdone pami ajans yo nan eta, enkli Divizyon Sekirite Enteryè 
ak Sèvis Ijans, Biwo Rekiperasyon Tanpèt Gouvènè a, Divizyon Militè ak Afè Naval, 
Depatman Konsèvasyon Anviwonman, Depatman Sèvis Piblik, Depatman Transpò, 
Metropolitan Transit Authority ak Port Authority NY/NJ, pami lòt, eta te inisyae anpil 
pwojè inove kap ranfòse preparasyon l pou ak repons pou move tan. 
 
Ane pase, Gouvènè Cuomo te anonse kreyasyon ak deplwaman NY Respond, yon 
lojisyèl jesyon ijans inivèsèl ki te disponib pou tout konte yo gratis, ak pou konekte avèk 
Sant Operasyon Ijans Eta New York nan Albany pou amelyore kowòdinasyon ak 
koperasyon pandan yon katastwòf oswa ijans. Avèk achèvman premye faz la, sa pral 
pèmèt toulède gouvènman lokal ak ajans yo nan eta pou soumèt epi pataje enfòmasyon 
enpòtan ki gen rapò a katastwòf, klase soti nan rapò ensidan ak demann resous pou 
kontwole nan tan èd ak kondisyon meteyo a.  
 
Pandan dezyèm faz la, konte yo pral resevwa fòmasyon pou itilize Mutualink, yon nouvo 
solisyon teknoloji ki entegre telefòn, radyo, videyo ak pataje dosye, aplikasyon 
entèwoperab nan imaj operasyonèl komen NY Responds. Nouvo apwòch sa nan jesyon 
ijans, enpòtan pou preparasyon, repons ak fòm rekiperasyon nan nenpòt ensidan 
meteyolojik grav.  
 
Anplis de NY Responds, Eta New York kontinye ap devlope sou sistèm NYS Mesonet 
sa ki bay enfòmasyon sou meteyo nan tan reyèl atravè NY Responds pou pi byen 
konprann ak prepare pou enpak move tan. Pou w jwenn plis enfòmasyon sou NYS 
Mesonet, vizite http://nysmesonet.org/.  
 
Pou plis enfòmasyon sou preparasyon pèsonèl alavans sou potansyèl kondisyon 
meteyo grav, vizite http://www.dhses.ny.gov/aware-prepare. 

